
Abstrak: Buku dalam Siri Minda Sarjana ini mengandungi dua jilid
iaitu Modal Insan Daripada Pelbagai Perspektif Jilid 1 dan Jilid 2.
Jilid 1 memfokuskan kepada modal insan dalam kaitannya dengan
isu sejarah iaitu kontrak sosial di Malaysia, isu sosial dan demografi,
pekerja asing, pendidikan, pengurusan sumber manusia, peranan
institusi masjid, zakat, ancaman Islam liberal dan modal insan OKU.
Manakala dalam Jilid 2 pula menfokuskan kepada isu bahasa dan
sastera sebagai alat memperkasakan modal insan, isu akidah,
pembangunan negara, memperkasakan modal insan peringkat global
dan berdasarkan perspektif pemikiran Melayu, pendidikan
keusahawanan, pendidikan moral, institusi keluarga, teknik refleksi
dan tindakan partisipatori serta masalah sosial dan pemulihan modal
insan.

Kata Kunci: Bahasa, kesusasteraan, akidah, keusahawanan, Teknik
Refleksi

PRAKATA

Buku ini mengandungi 10 bab secara keseluruhannya dan
difokuskan kepada pembangunan modal insan melalui
pelbagai medium dan prospek. Bab 1 yang bertajuk “Bahasa
dan Kesusasteraan sebagai Alat Memperkasakan Pembangunan
Modal Insan: Isu, Cabaran dan Harapan” dihasilkan oleh
Rahimah A. Hamid. Berdasarkan kepada judulnya itu, maka isu
yang diutarakannya jelas memperlihatkan kepentingan peranan
bahasa dan kesusasteraan dalam pembangunan modal insan
yang berkualiti. Melalui bahasa, kita mampu melahirkan modal
insan ynag berkualiti. Melalui bahasa, kita mampu melahirkan
modal insan yang mempunyai jati diri serta cinta akan tanah
airnya. Selain itu, terdapat pelbagai lagi kepentingan bahasa dan
kesusasteraan terhadap pembangunan modal insan yang akan di
bincangkan menerusi tajuk ini.

Seterusnya, Mohd Nizam Sahad sebagai penulis dalam Bab 2
dengan artikel bertajuk “Pendidikan Akidah Teras Membangunkan
Modal Insan Lestari,” membincangkan pengetahuan akidah
sebagai asas keimanan setiap umat Islam. Bagi umat yang
berpegang kuat kepada akidah, mereka akan terhindar daripada
segala sifat buruk, perkara-perkara keji mahupun perbuatan-
perbuatan yang memudaratkan. Oleh itu, pendidikan akidah
merupakan satu aspek penting yang perlu dititik beratkan untuk
melahirkan modal insan yang unggul. Topik ini mengkhususkan
perhatian terhadap persoalan-persoalan serta isu pendidikan
akidah yang perlu diterapkan di universiti sebagai salah satu
sifat bagi menghasilkan modal insan yang bukan sahaja berilmu,
bahkan juga berakhlak mulia. Pengetahuan mengenai modal
insan sahaja tidak mencukupi sekiranya pengurusannya tidak
dilaksanakan dengan betul. Menyedari tentang kepentingan
menguruskan modal insan ini, maka wujudlah Pengurusan

vii



PENGENALAN

Buku ini mengandungi sembilan bab secara keseluruhannya
dan difokuskan kepada pembangunan modal insan melalui
pelbagai medium dan prospek. Bab 1 yang bertajuk “Bahasa
dan Kesusasteraan sebagai Alat Memperkasakan Pembangunan
Modal Insan: Isu, Cabaran dan Harapan” telah dihasilkan oleh
Rahimah A. Hamid. Berdasarkan kepada judulnya itu, maka
isu yang diutarakannya jelas memperlihatkankan kepentingan
peranan bahasa dan kesusasteraan dalam pembangunan modal
insan yang berkualiti. Melalui bahasa, kita mampu melahirkan
modal insan yang mempunyai jati diri serta cinta akan tanah
airnya. Selain itu, terdapat pelbagai lagi kepentingan bahasa dan
kesusasteraan terhadap pembangunan modal insan yang akan
dibincangkan menerusi taju kini.

Seterusnya, Mohd Nizam Sahad sebagai penulis dalam Bab
2 dengan tulisannya yang bertajuk “Pendidikan Akidah Teras
Membangunkan Modal Insan Lestari,” telah membincangkan
pengetahuan akidah sebagai asas kepada keimanan tiap seorang
umat Islam. Bagi umat yang berpegang kuat kepada akidah,
mereka akan terhindar daripada segala sifat buruk, perkara-
perkara keji mahu pun perbuatan-perbuatan yang memudaratkan.
Olehi tu, pendidikan akidah merupakan salah satu aspek penting
yang perlu dititik beratkan untuk melahirkan modal insan yang
unggul. Topi kini mengkhususkan perhatian terhadap persoalan-
persoalan serta isu pendidikan akidah yang perlu diterapkan di
universiti-universiti sebagai salah satu ini sifat bagi menghasilkan
modal insan yang bukan sahaja berilmu, bahkan juga berakhlak
mulia. Pengetahuan mengenai modal insan sahaja tidak
mencukupi sekiranya pengurusannya tidak dilaksanakan dengan
betul. Menyedari tentang kepentingan menguruskan modal
insan ini, maka wujudlah Pengurusan Sumber Manusia di setia

BAHASA DAN KESUSASTERAAN
SEBAGAI ALAT MEMPERKASAKAN
PEMBANGUNAN MODAL INSAN:

Isu, Cabaran dan Harapan

Rahimah A. Hamid

Bahasa dan kesusasteraan ialah dua disiplin ilmu yang
saling berkait dan hubungan antara kedua-duanya ini boleh
diibaratkan seperti lagu dengan irama. Hal ini demikian kerana
kesusasteraan merupakan suatu bentuk pengucapan seni kata-
kata yang indah, yang pastinya ‘bergantung kepada bahasa
dan kemungkinan-kemungkinannya’ [Muhammad Haji Salleh,
1979: 11. Melalui bahasa tema dapat diolah, plot dapat dibentuk
dan diperkembangkan, mesej pengarang dapat diketengahkan
kepada khalayak, malah kesan estetik yang diinginkan pengarang
dapat diungkapkan. Lantaran itu Muhammad Haji Salleh [1979:
3] menyatakan bahawa keindahan sastera datang dari bahasa
dan perasaan atau fikiran pengarang. Bahasa yang matang,
mudah dilentur, kaya dengan makna baik dalam bentuk bahasa
lama mahupun yang baru, juga pemilihan diksi yang baik
ketika mengungkapkan imej, perbandingan dan bunyi, akan
membolehkan khalayak mendapat kepuasan estetik.

Bagaimanakah bahasa dan kesusasteraan boleh dikaitkan dengan
pembangunan modal insan? Secara umumnya, pembangunan
modal insan menitikberatkan tiga teras utama, iaitu:

1. Melahirkan insan, pekerja dan warga negara yang
beramanah.

hal yang berkait dengan bahasa Melayu dan kesusasteraan
kebangsaan ini dipertahankan.

Pendidikan Akidah Teras
Pembangunan Modal Insan Lestari

Mohd Nizam Sahad

Melalui laporan di dalam akhbar-akhbar tempatan didapati
bahawa gejala keruntuhan akidah dalam kalangan masyarakat
Melayu semakin hari semakin membimbangkan (Utusan Malaysia,
18 Julai 2001). Sebagai contoh, umat Islam di Malaysia pernah
digemparkan dengan kemunculan beberapa ajaran dan fahaman
sesat yang bertopengkan agama. Di sekitar Lembah Klang sahaja
didapati sebanyak 24 ajaran sesat yang masih bergerak secara aktif
menyebarkan ajaran mereka dalam kalangan masyarakat Melayu.
(Berita Minggu, 22 Mei 2005) Kumpulan-kumpulan ajaran sesat
ini seperti al-Argam dan al-Ma’unah telah mendakwa bahawa
mereka adalah dari kalangan umat Islam yang berjuang membela
dan menegakkan agama Allah SWT. Dakwaan kumpulan ajaran
sesat ini telah mengelirukan segelintir masyarakat Islam sehingga
berjaya menarik ramai ahli. Akan tetapi, bila mana rahsia gerakan
mereka terbongkar, maka terzahirlah penyelewengan dalam
lapangan akidah yang dilakukan oleh mereka (Majalah Massa,
Mei 1999).

Di samping itu juga, gejala murtad turut berlaku dalam kalangan
masyarakat Melayu sebagaimana yang pernah dibongkarkan oleh
majalah Muslimah pada lewat tahun 1990-an (Majalah Muslimah,
Mac 1998). Laporan sebuah majalah juga ada menyebut
bahawa ada dalam kalangan masyarakat Melayu yang tidak
tahu menyebut kalimah syahadah (Majalah Massa, April 2000).
Selain itu, terdapat sebilangan remaja Muslim dewasa ini yang

Oleh itu, kepincangan dalam sistem pendidikan berterusan bagi
pendidikan akidah ini harus ditangani dengan segera kerana
akidah merupakan ilmu agama asas yang cukup penting dan
ia pula mampu menjadi benteng bagi mengekalkan jati diri
umat Melayu yang beriman dan beramal soleh. Setiap pihak
khususnya kepada mereka yang merancang dasar universiti
harus memberi pertimbangan sewajarnya untuk menjadikan
subjek pendidikan akidah sebagai subjek teras dan wajib dalam
setiap jurusan yang ditawarkan di universiti-universiti tempatan.
Malah, Kementerian Pengajian Tinggi juga harus sedar hakikat
kepentingan memperkenalkan subjek Pendidikan Akidah sebagai
subjek teras universiti dengan tujuan memperkukuhkan keimanan
dan kepercayaan pelajar terhadap ajaran Islam. Dengan adanya
subjek ini, diharapkan kelemahan dan kekurangan kefahaman
dalam kalangan pelajar universiti terhadap akidah yang dipegang
oleh mereka sebagaimana yang terbukti dalam kajian penulis
dapat ditangani. Mudah-mudahan, subjek ini direalisasikan
suatu hari nanti dan semoga graduan yang terhasil tidak lagi
terjebak dalam penyelewengan akidah dan jenayah kolar putih.
Sebaliknya, graduan yang terhasil mantap jiwa dari segi akidahnya
dan menjadi modal insan yang tahan lasak dari serangan
pemikiran asing yang sering mengancam dalam era globalisasi
ini. Ringkasnya, kelemahan pendidikan akidah yang sedia ada
di Malaysia ialah tiada kesinambungan yang jitu selepas pelajar
melangkah ke menara gading dan hal ini perlulah diberi perhatian
yang sewajarnya oleh pihak berwajib.

Menyingkap Konsep Modal Insan
untuk Membantu Pembangunan
Negara

Mohmad Yazam Sharif

Pengurusan Modal Insan

Istilah “modal insan” makin kerap digunakan di peringkat
organisasi dan negara di seluruh dunia sejak dekad 1990-an
(Gordon, 2006; Hartog, 1997; Pickett, 2005). Di Malaysia, aspek
modal insan ini telah diberi keutamaan oleh pihak kerajaan
dengan menjadikannya asas dalam pembentukan Rancangan
Malaysia Kesembilan (RMKe-9). Oleh itu, pemahaman tentang
maksud sebenar serta asal usul konsep ini perlu diletakkan di
landasan yang betul agar tindakan dan program bersabit modal
insan ini tidak meleset atau merugikan negara. “Modal insan”
merujuk kepada stok kemahiran produktif dan ilmu teknikal yang
dimiliki oleh sumber manusia. Banyak teori ekonomi terawal
menyatakan dengan mudah bahawa modal insan adalah buruh,
iaitu salah satu faktor daripada tiga faktor pengeluaran. Teori
ekonomi juga menganggap ‘modal insan’ sebagai suatu komoditi
yang homogenus dan boleh ditukarganti. .

Asal-Usul Konsep Modal Insan
Istilah “modal insan” diperkenalkan oleh Adam Smith (1776) dan

pertama kali dibincangkan oleh Pigou (1928), kedua-dua adalah
pakar ekonomi tersohor United Kingdom. Pada Pigou, dalam

perlu diisi oleh pegawai-pegawai yang terlatih dalam bidang
pengurusan sumber manusia seperti siswazah berkelulusan
sarjana muda bidang pengurusan sumber manusia. Mereka ini
dapat membantu pengurusan atasan organisasi mencorakkan hala
tuju organisasi dengan lebih jitu selaras dengan wawasan negara
dan organisasi. Proses mengurus modal insan organisasi dijangka
dapat dilaksanakan dengan licin daripada peringkat merancang
dan mengambil pekerja baru yang berkualiti, melatih pekerja baru
dan pekerja lama, merancang pelan penggantian kakitangan dan
persaraan kakitangan serta memastikan skim ganjaran organisasi
adalah menarik untuk mendapat kakitangan yang berbakat dan
mengekalkan mereka dalam perkhidmatan organisasi. Jadi jelas
bahawa tugas mengurus modal insan di peringkat organisasi
bukan hanya tertumpu kepada aktiviti latihan dan pembangunan
kakitangan sahaja tetapi seluruh spektrum aktiviti pengurusan
kakitangan perlu diberi perhatian. Kejayaan modal insan dalam
mana-mana organisasi bergantung kepada prestasi pengurusan
sumber manusia dalam melaksanakan tugasnya (Newell &
Scarborough, 2002). Ini merupakan peranan strategik yang perlu
dimainkan oleh pengurusan sumber manusia. Selaras dengan
itu, pendidikan bidang pengurusan sumber manusia di peringkat
negara (di institusi pengajian tinggi dan juga di sekolah menengah)
seharusnya diberi penekanan oleh pihak kerajaan.

Teori Memperkasakan Minda Modal
Insan Global

Mohd Yusof Hasan

Bagi memenuhi hasrat mantan Perdana Menteri Malaysia,
YAB Dato’ Seri Abdullah Haji Ahmad Badawi untuk membina
modal insan terbilang dan bagi memenuhi tema “Memperkasa
Pembangunan Modal Insan: Isu, Cabaran dan Harapan”
tajaan Yayasan Kajian dan Strategi Melayu, wacana ini ingin
membentangkan sebuah teori bagi memperkasakan minda modal
insan bertaraf global. Abdullah Haji Ahmad Badawimemberi
definisi modal insan sebagai ke arah towering personality atau
minda kelas pertama seperti berikut:

“We want people to stand tall. In other words, the
individual is well mannered. He/She is of great stature. He/
She is a great intellectual. Their achievement is respected
by the people. People look up to him/her because he/she
is “tall” in terms of knowledge. He /She may not be tall
physically but people look up to him/her. We respect him/
her; we are impressed with his/her achievements. This is
what is meant by “towering personality”

Dalam Pelan Strategik Pengajian Tinggi Negara Melangkaui Tahun
2020 yang mendukung aspirasi negara dan mencapai matlamat
misi nasional, terdapat tujuh teras yang jelas: Meluaskan Akses
dan Meningkatkan Ekuiti, Menambah Baik Kualiti Pengajaran
dan Pembelajaran, Memperteguh Penyelidikan dan Inovasi,
Memperkasakan Institusi  Pengajian  Tinggi, ~Mempergiat
Pengantarabangsaan, Membudayakan Pembelajaran Sepanjang

Konsep Modal Insan Menurut
Perspektif Pemikiran Melayu

Ahmad Hakimi Khairuddin
Mohd Erwan Md Yusop
Zainal Abidin Borhan

Modal insan adalah satu perkara yang seringkali dibincangkan
di Malaysia pada hari ini. Apabila perkara ini dibincangkan,
kerap kali konsep modal insan yang digunakan berdasarkan
kepada makna asalnya yang dipinjam daripada pada pemikiran
masyarakat Barat. Konsep modal insan ini sememangnya adalah
satu istilah yang berasal daripadapada bidang ekonomi. Seperti
yang diketahui umum, sungguhpun sistem ekonomi Malaysia
pada mulanya dibentuk dan masih lagi dipengaruhi oleh
masyarakat Barat (iaitu orang Inggeris), terdapat banyak perkara
dalam ekonomi Malaysia yang dipengaruhi oleh nilai-nilai
kebudayaan tempatan terutamanya masyarakat Melayu.

Mengubah tumpuan kegiatan ekonomi sesuatu masyarakat
memerlukan pengubahsuaian nilai-nilai masyarakat tersebut.
Perancangan untuk mengubah suai nilai-nilai ini mungkin berada
di bawah kepakaran bidang ekonomi dan pentadbiran. Akan
tetapi pelaksanaan pengubahsuaian nilai-nilai ini tidak terletak
di bawah kepakaran bidang yang tersebut sahaja; sebaliknya
kepakaran terhadap nilai-nilai yang terdapat dalam sesebuah
masyarakat serta cara-cara pengubahsuaian terhadap nilai-
nilai tersebut terdapat di bawah bidang antropologi sama ada
antropologi kebudayaan ataupun antropologi sosial. Kadang kala
terdapat pula keadaan-keadaan tertentu yang mana perancangan
untuk mengubah suai nilai-nilai masyarakat tidak mampu

Pembentukan keperibadian Melayu yang sempurna melibatkan
pendidikan untuk mempelajari dan menghayati nilai-nilai yang
murni dalam kebudayaan Melayu. Keperibadian yang dibentuk
ini dikaitkan dengan pekerjaan-pekerjaan yang menuntut
seseorang itu untuk mempunyai nilai-nilai keperibadian tersebut.
Pemikiran ini bertujuan untuk membentuk ahli-ahli masyarakat
yang mempunyai keseimbangan insan berteraskan nilai-nilai
kebudayaan Melayu.

Modal insan yang berteraskan kepada (pertambahan) modal
(terhadap tenaga buruh) hasil daripadapada pelaburan dalam
pendidikan, menjadi satu konsep yang agak berlainan dalam
masyarakat Melayu kerana pemikiran masyarakat Melayu terhadap
ilmu dan pendidikan (selain daripadapada memberikan kejayaan
fizikal dan material) adalah bertujuan untuk membentuk sebuah
insan yang sempurna mengikut kebudayaan Melayu ataupun
sering disebut untuk “menjadi orang”.

Model Pendidikan KeusahawananTeras
kepada Pembangunan Modal Insan
di Malaysia

Ab. Aziz Yusof

Bidang pendidikan memerlukan pendidik yang proaktif, progresif,
kreatif, inovatif serta mampu mengenal pasti dan membangunkan
setiap potensi yang dimiliki oleh pelajar. Justeru, pengeluaran
pendidik yang berkualiti menjadi matlamat utama universiti
dan maktab perguruan. Menurut mantan Menteri Pendidikan,
Tan Sri Musa Mohamad (Utusan Malaysia Jun 4, 2002), kualiti
pendidikan di sekolah bergantung kepada kualiti pendidik.
Oleh itu, universiti dan maktab perguruan perlu memastikan
program dan kurikulum yang disediakan mampu meningkatkan
daya saing golongan pendidik. Menurut Ibrahim Ahmad Bajunid
(1995), profesion sebagai pendidik merupakan profesion yang
sering mengalami reformasi maka sudah tentu tanggungjawab
pendidik menjadi lebih mencabar. Saranan sebegini juga pernah
diutarakan oleh Wan Mohd Zahid (1993) yang mencadangkan
supaya golongan pendidik menggunakan kekuatan yang dimiliki
dalam proses untuk mencungkil potensi dan kelebihan pelajar.
Sehubungan dengan itu, Badrul Hisham Alang Osman (1995)
mencadangkan agar latihan keusahawanan perlu disediakan
sebagai sebahagian daripada program perkembangan staf kerana
guru-guru memainkan peranan yang besar terhadap pendidikan
keusahawanan. Justeru, Tan Sri Murad yang juga mantan Pengarah
Pendidikan Malaysia mencadangkan pendekatan pengajaran
yang menggabungkan secara silang antara satu subjek dengan
subjek yang lain (New Sunday Times, Jun 12, 2005). Pendekatan
sebegini mengkehendaki pengajaran subjek di sekolah dilakukan

Ratna Roshida Ab Razak

Keluarga merupakan komponen penting dalam proses
pembentukan masyarakat dan seterusnya negara. Tanpa
institusi keluarga, kewujudan negara tidak akan sempurna.
Islam memandang keluarga sebagai sebuah institusi pencorak
masyarakat yang bakal dibina. Dalam Islam tanggungjawab
keluarga pada asasnya dilebihkan kepada kaum lelaki
sebagaimana firman Allah dalam Surah al-Nisa” ayat 34 yang
bermaksud:

“Kaum lelaki itu adalah pemimpin dan pengawal yang
bertanggungjawab terhadap kaum perempuan, oleh itu
Allah telah melebihkan orang lelaki (dengan beberapa
keistimewaan) atas orang-orang perempuan, dan juga
kerana orang lelaki telah membelanjakan (memberi
nafkah) sebahagian daripada harta mereka.”

Walau bagaimanapun dalam memastikan kejayaan institusi ini
kedua-dua belah pihak iaitu ibu dan bapa seharusnya memainkan
peranan yang sama penting. Sebagai suami peranan asas ialah
menyediakan keperluan seperti makanan, tempat tinggal dan
pakaian. Bukan itu sahaja, sebagai seorang ayah, beliau juga
bertanggungjawab untuk memberi pendidikan akademik yang
penting untuk perkembangan minda dan juga pendidikan
agama, untuk kesejahteraan rohani. Bagi ibu pula tanggungjawab
utamanya ialah memastikan kelancaran dalam sistem rumah

MENJANA KEMAHIRAN INSANIAH:
Melalui Teknik Refleksi dan Kajian
Tindakan Partisipatori

Hanipah Hussin

Perbincangan dalam bab ini mengulas beberapa dapatan kajian
tindakan partisipatori (Participatory Action Research) yang telah
dilaksanakan oleh pengarang bersama pelajar-pelajar bagi
mencapai hasil pembelajaran iaitu menjana kemahiran insaniah
melalui teknik refleksi dalam mata pelajaran wajib universiti.
Istilah “Kesarjanaan” dalam kalangan pensyarah sebenarnya
dibuktikan dengan kuantiti maklumat yang mereka perolehi
bersama-sama pelajar, bukan kuantiti maklumat itu disimpan.
Olehitu, abad ke-21 ini adalah abad merealisasikan aktiviti inkuiri
dan kajian bersama-sama dalam kalangan sarjana dan pelajar
mereka. Dengan cara ini kesarjanaan dapat dimiliki oleh semua
generasi kerana prosedur mencari maklumat secara impirikal
telah dikongsi sejak awal proses kesarjanaan itu bermula. Kajian
ini dinamakan kajian tindakan partisipatori dan ia akan dikupas
dengan lebih terperinci selepas ini. Isu di universiti pada tahun
2005 dan hingga sekarang adalah isu menjana kemahiran
insaniah dalam kalangan penuntut universiti. Tujuannya supaya
mereka mempunyai keupayaan yang tinggi dalam pertandingan
merebut jawatan-jawatan di sektor awam, firma dan industri. Oleh
yang demikian mereka perlu dilengkapi dengan soft-skills selain
ilmu pengetahuan bidang yang mereka pelajari di universiti.
Kemahiran insaniah soft-skills adalah dilatih secara langsung
dan dinilai dalam mata pelajaran wajib universiti, manakala
kemahiran insaniah juga diterapkan dalam mata pelajaran bidang
pengajian di fakulti.

Langkah-langkah Aplikasi Teknik Refleksi dalam Pendidikan dan
Pembelajaran (P&P)

PendidikanAgama dan Moral

Bab ini merupakan lanjutan daripada perbincangan tentang
Menjana Kemabhiran Insaniah Melalui Teknik Refleksi dan Kajian
Tindakan Partisipatori dalam bab sebelumnya. Dalam bab ini
akan dibincangkan kaedah dan langkah-langkah yang berkesan
untuk menjana modal insan di sekolah-sekolah melalui beberapa
teknik refleksi yang perlu dilaksanakan dalam P&P subjek
Pendidikan Agama dan Moral. Menurut Hanipah (1999), soalan
refleksi haruslah dibina terlebih dahulu dan perlu diminta supaya
cohort (responden) mencari pasangan sendiri dan memberikan
respon mereka terhadap isu yang dibawa ke dalam bilik darjah
(berdasarkan bahan rangsangan dalam PCK Pendidikan Agama
dan Moral). Respon mereka mestilah mengikut format berikut:

Format Menulis Refleksi

1. Tulis satu cabaran yang hendak diselesaikan di bilik darjah/
bidang tugas yang diberi

2. Berikan alasan untuk menyatakan sebab perkara ini

Masalah Sosial dan Pemulihan Modal
Insan: Kajian Kes Balik Pulau,
Pulau Pinang

Mohd Arsad Johanis
Nazarudin Zainun

Pengenalan

Golongan remaja di mana-mana negara pun di dunia ini adalah
golongan harapan masa depan negara. Di atas bahu merekalah
akan tergalas segala bebanan dan amanah untuk masa akan
datang bagi negara ini. Mereka adalah aset modal insan terpenting
bagi masyarakat dan negara. Keterlibatan mereka dalam
gejala yang tidak sihat tentunya akan mempengaruhi hala tuju
masyarakat dan negara ini. Dewasa ini, seperti yang dimaklumi
masalah sosial dalam kalangan remaja di negara ini semakin
hari semakin meningkat. Hal ini menimbulkan kebimbangan
pelbagai pihak terutamanya ibu bapa, kerana mereka mengetahui
bahawa anak-anak mereka pastinya tidak terlepas daripada
gelora perkembangan mental, fizikal serta emosi yang pastinya
mewujudkan pelbagai isu dalam diri mereka sendiri. Perasaan
ingin tahu serta pengaruh arus pemodenan merupakan antara
faktor utama yang menjadi punca meningkatnya masalah sosial
ini.Perkara ini dapat dibuktikan melalui sikap serta tingkah laku
diri remaja itu yang sangat mudah terpengaruh dengan aktiviti-
aktiviti kurang sihat seperti merempit, zina, ponteng sekolah,
penyalahgunaan dadah dan banyak lagi.

Selain itu pengaruh daripada budaya luar yang banyak tersebar
melalui media atau teknologi terkini seperti internet juga

Penutup

Pada dasarnya, “modal insan” adalah satu topik yang memang
perlu diberikan perhatian berat. Agama Islam misalnya telah
menegaskan bahawa insan yang paling baik di sisi Allah
Azzawajalla adalah yang paling bertakwa. Hal ini menunjukkan
dengan jelas bahawa modal insan pada diri setiap individu itulah
yang paling penting dan akan menjadi penilaian pada akhir
hidupnya kelak untuk berada di alam yang kekal abadi.

Lantaran pentingnya modal insan ini, maka kita boleh lihat betapa
beberapa buah negara di dunia seperti Jepun, Jerman, Britian,
Amerika Syarikat, Taiwan, Singapura, Hong Kong dan beberapa
lagi yang lain boleh menjadi negara maju kerana negara-negara
tersebut memiliki modal insan yang berkualiti, yang berupaya
menguruskan semua tanggungjawab yang diamanahkan oleh
pemerintah, badan-badan bertanggungjawab, ataupun orang
tertentu kepada mereka dengan baik. Ada di antara negara-
negara itu yang tidak mempunyai sumber semujadi yang banyak
pun, akan tetapi negaranya tetap mampu membangun dengan
pesat dan meraih kejayaan politik dan ekonomi yang cemerlang,
lantaran rakyatnya memiliki modal insan yang berkualiti.

Hal ini menunjukkan bahawa setiap individu dalam sesebuah
masyarakat perlu menjadi, dan mesti dibentuk supaya menjadi,
modal insan yang berkualiti kerana dengan menjadi yang terbaik,
nilai setiap individu itu bagi sesebuah negara menjadi jauh lebih
berharga daripada intan permata ataupun emas. Sesuatu barang
berharga seperti emas misalnya, boleh hilang, dicuri, rosak,
ataupun turun nilainya. Akan tetapi, kualiti diri yang bagus pada
diri seseorang insan itu akan kekal selama-lamanya. Kualiti diri
inilah yang akan menanjakkan sesebuah negara itu ke mercu
kejayaan.

